Сабақтың тақырыбы: Мемлекеттік тіл.
Сабақтың мақсаты:

1.Білімділік: оқушыларды мемлекеттік тілдің қадір-қасиетін біліп, тіл көркемдігін сезініп өсуге үйрету.

2.Дамытушылық: тіл байлығын,әуезділігін,шешендігін дамыту.

3. Тәрбиелік:тіл тазалығын сақтауға,шешендік өнерді барынша бойларына сіңіріп өсуге баулу.

   Мемлекеттік тіл мәртебесін көтеру.

Сабақ барысы: оқушылардың амандасуы:

             Сәлем бердім халқыма

             Сәлем бердім баршаға

              Сәлем беру жатады

              Ата-баба салтыма. (оқушылар орындарына отырады)
Оқушылармен сұхбат: Балалар,бүгін қыркүйектің нешесі?

                                       Ол аптаның нешінші күні?

                                       Ал қазір жылдың қай мезгілі?

                                       Кеше қыркүйектің нешесі болды?

                                       Ол қандай мереке?

Дұрыс айтасыңдар, балалар, 22-қыркүйек тілдер күні мерекесі.Осыған орай 15-қыркүйектен бастап біздің мектепте де тілдер онкүндігі өтуде.Оған дәліздерде өздерің жасап ілген түрлі газеттер мен нақыл сөздер дәлел.

 Сабағымызды бастамас бұрын мына жұмбақ сөздерді шешіп алайық:

                             Ең тәтті де...
2-слайд:               Ең ащы да...

                             Ең жұмсақ та...

                             Ең қатты да не?   

Дұрыс айтасыңдар, ол-тіл.  Ендеше сабағымыздың тақырыбы не жайында болмақ? Иә, тіл туралы. Тақырып: «Мемлекеттік тіл».

               Сабақтың тақырыбы көрсетіліп, мақсаты таныстырылады.

3-слайд:   Біздің еліміздің мемлекеттік тілі қай тіл?

                 Ол қай жылы қабылданды?

                 Оны тек қазақстандықтар ғана білуі шарт па?
 Балалармен ауызша жұмыс:   Қане, кім тіл туралы мақал-мәтелдер біледі?
        (оқушылар өздері білетін мақал-мәтелдерін айтады).

Мұғалім оқушыларға бірден үшке дейін санатып, үш топқа бөліп отырғызады.Әр топтан оқушылардың жасаған жұмысын санап ,белгілеп отыратын жауапты сайланады.Сабақ соңында ол оны мұғалімге тапсырады.
 4-слайд:   тапсырма:мәтінді оқып,жоспар құр.

              Қазақстан Республикасының мемлекеттік тілі-қазақ тілі.Ол мемлекеттік тіл мәртебесін 1989 жылы 22-қыркүйекте алды.Ал 1997 жылы 11-шілдеде жаңа заң өңделіп, қайта қабылданды.Жаңа заң 6-тараудан тұрады.Бірінші тарауда жалпы ережелер берілген.

Қазақ тілін меңгеру Қазақстанда тұратын әр азаматтың міндеті.

5-слайд: тапсырма:     синоним сөздерді топтап жаз:

        Халық,өмір,жұрт,парыз,тұрады,міндет ,өмір сүреді,ғұмыр.

.

6-слайд.Суретті жұмбақты шешу.     
7-слайд. Жақша ішіндегі сөздерді қазақ тіліне аударып,керекті қосымшаны жалғап жаз.

           Тіл(человек) көкке көтереді,тіл арқылы ел(счастье) жетеді.

           Ана тілін ұмытқан адам өз (народ) өткенінен де,(будущий) да қол үзеді.   
Қазақтар әдемі әрі шешен сөйлеудің үлкен (мастер).

8-слайд: сөз тіркестерімен сөйлем құра: ана тілі,мақтан етемін,көп тіл білу,ауыл тұрғындары,қазақ тілі сабағы.
 Келесі тапсырма: оқушылар өздері білетін тіл туралы өлеңдерін жатқа мәнерлеп оқиды.

9-слайд: Үйге тапсырма: «Тілді білу-парыз» шағын эссе жазып келу.
Сабақты қорытындылау: Сонымен ,балалар,бүгінгі сабағымыз не жайында болды?
                                             Тілді білу кімдердің міндеті?

                                             Оны үйренудің қандай жолдары бар?

                                              Сендер өздерің қазақ тілін білуге құмартасыңдар ма?

Өте дұрыс,балалар, тіл білу-заман талабы.Сондықтан да бәріміз мемлекеттік тілді, сонан соң өзге тілдерді де меңгеріп алуға бар күшімізді салайық..

  Сабақ аяқталды.Осы сабақтан алған әсерлеріңізді мына үлестірме қағаздарға спикер түрінде салып,тапсырыңыздар.

    Бағалауды әр топтан сабақ басында белгіленген балалар жүргізеді,мұғалімге тапсырады.

